
Deklaratë e Sekretarit të Shtypit  
  

Parashikojmë nxjerrjen e atyre që pretendohen të jenë disa qindra mijëra telegrame të 

klasifikuara të Departamentit të Shtetit të dielën në mbrëmje, të cilat do të japin hollësi mbi 

diskutime diplomatike private me qeveri të huaja. Nga vetë natyra, raportimi nga terreni në 

Uashington përbëhet shpesh nga informacion i çiltër dhe i paplotë. Nuk është një shprehje e 

politikës dhe as nuk formëson gjithmonë vendime përfundimtare mbi politikat. Megjithëkëtë, 

këto telegrame mund të komprojmentojnë diskutime private me qeveri të huaja dhe udhëheqës 

opozitarë, dhe kur thelbi i diskutimeve private botohet në faqet e para të gazetave anembanë 

botës, mund të ketë ndikim të thellë mbi jo vetëm interesat e politikës së jashtme të SHBA, por 

edhe ato të aleatëve dhe miqve tanë anembanë botës. Të jemi të qartë – zbulesa të tilla vënë në 

rrezik diplomatët tanë, profesionistët e inteligjencës, si dhe njerëz në të gjithë botën që vijnë tek 

Shtetet e Bashkuara për ndihmë për të promovuar demokracinë dhe qeverisjen e hapur. Këto 

dokumente gjithashtu mund të përfshijnë individë me emra të cilët në shumë raste jetojnë dhe 

punojnë në regjime shtypëse dhe që po përpiqen të krijojnë shoqëri më të hapura dhe më të lira. 

Presidenti Obama mbështet qeverisjen e përgjegjshme, llogaridhënëse, dhe të hapur në vendin 

tonë dhe në të gjithë botën, por ky veprim i pamatur dhe i rrezikshëm është në kundërshtim me 

atë synim. Duke nxjerrë dokumente të vjedhura dhe të klasifikuara, Wikileaks ka vënë në rrezik 

jo vetëm kauzën e të drejtave të njeriut, por edhe jetët dhe punën e këtyre individëve. Ne e 

dënojmë me fjalët më të ashpra nxjerrjen e paautorizuar të dokumenteve të klasifikuara dhe të 

informacionit sensitiv të sigurisë kombëtare. 

